
GOUVÈNÈ CUOMO ANONSE BOURAD LAJAN POU EDE AK REPARASYON NAN CAMP GOOD DAYS AND 

SPECIAL TIMES APRE GWO DEGA SIKLÒN LOTRE JOU TE LAKÒZ 

Kan an Sèvi Timoun ak Fanmi ki soufri ak Kansè 

 

Gouvènè Andrew M. Cuomo jodi a te anonse eta a pral bay bourad lajan pou ede Camp Good Days and 

Special Times apre lokal la – ki sèvi timoun ak fanmi ki gen kansè – te sibi gwo dega apre dlo desann ak 

siklon sanzatann yo ki te frape zòn nan madi ak mèkredi. Kan an chita nan Branchport, sou pwent nò 

Keuka Lake la.  

 

Gouvènè Adjwen Duffy te anonse bourad lajan an pandan yon vizit nan Penn Yan jodi a pou te gade 

dega siklòn nan. Yo kalkile dega yo koute $60.000. 

 

Ayè, Gouvènè a te anonse yon Eta Dijans pou Konte Yates epi li te depwaye resous eta a nan zòn yo ki 

kraze nan inondasyon nan Finger Lakes, san bliye vwazinaj Penn Yan nan Konte Yates. 

 

“Eta New York fyè pou l entèveni jodi a pou l ofri nouvo bourad lajan pou Camp Good Days and Special 

Times pou yo ka kontinye travay enpòtan y ap fè pou fanmi ak timoun ki soufri ak kansè,” te deklare 

Gouvènè Cuomo. “Pou fanmi ak timoun ki soufri anpil konsa, Kan an ofri yon anviwonman espesyal pou 

selebre lavi epi pwofite lanati. Michan siklòn ak gwo lapli yo ki te frape rejyon Finger Lakes la pandan 

semèn ki sot pase a te lakòz gwo dega nan lakou kan an, epi Eta a kontan patisipe nan ède kouvri depans 

reparasyon yo.” 

 

Camp Good Days and Special Times, Inc. se yon òganizasyon ki pap fè lajan kap travay pou amelyore 

kalite lavi pou timoun, granmoun ak fanmi ki gen maladi kansè ak lòt pwoblèm nan lavi yo. Tout 

pwogram ak sèvis Camp Good Days ap bay yo gratis pou patisipan yo. Camp Good Days ofri pwogram 

kanpin nan rezidans nan lokal ki twouve l sou kòt Keuka Lake nan Branchport, New York, ansanm ak 

aktivite lwazi ak sipò nan zòn Rochester, Buffalo, Syracuse ak Ithaca, New York. 

